
2026ستمبر 15اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت تے  مشتاق  تيں  خبر  سُنو۔ 
******************** 

HEADLINES 
۔وزير  اعلی  عمر  عبدالله  غو  کہنو  ہے  کہ  ايل  او  سی  تے  ايل  اے  سی  ور  کشيدگی  ١
مانہہ  کمی  آنو  ايک  کوش  آئيند  قدم  ہے۔    

۔  وزير  اعلی  نے  سرينگر  گا  ايس  کے  آئی  سی  سی  مانہہ  نو منتخب  جے  کے  اے  ٢
ايس  تے  جموں  کشمير  اکاونٹ  سروس  غا  امُيدواراں  مانہہ  تقرری  نامہ  تقسيم  کيا    

 ہيں۔
۔وزير  جاويد  احمد  رانا  نے پونچه  غا  مينڈهر  غا  قساب  علاقہ  مانہہ  ہيلی  پيڈ  تے   ٣

هی  تے  اس  غے  نال  ہی  جديد  سہوليات  توں  آراستہ   ويٹنگ  لانج  غی  سنگ  بُنياد  رک
 قبائلی  سياحتی  گراں  گا  قيام  گو  اعلان  کيو  ہے۔ 

غی  ميزبانی  واسطے   2026ستمبر  توں  گول  مارکيٹ  مانہہ  جموں  ايکسپو 18۔  جموں۴
پوری  طرح  تيار   ہے۔    

ستمبر  توڑی  بکه    17۔ محکمہ  موسميات  غے  مطابق  ،  جموں  کشمير  مانہہ  اج  توں ۵
بکه  جگہاں  ور  گرج  چمک  سنگ  بارش  ہون  غو  امکان  ہے۔    

********************* 
CM  DEFENCE REPORT 

مانہہ  شمالی  سرحد  ور  سلامتی  غی    26- 2025دفاع  غی  سالانہ  رپوٹ وزارت 
صورتحال  ور  بولتا  واں  جموں  کشمير  گا  وزير  اعلی  عمر  عبدالله  نے  کہيو  کہ  ايسو  

کوئے  وی  قدم  جہيڑو ،  ايل  او  سی  تے  ايل  اے  سی  ور  کشيدگی  نانہہ  کہٹ  کرے۔    
ايک  خوش  آئيند  قدم  ہے۔ خصوصاً  انُ  علاقاں  غے  نيڑے  بسن آلا  لوکاں  واسطے   

وزير  اعلی  اس  رپوٹ  مانہہ  کيا  گيا مشاہده  ور  اپنو  رد  عمل  پيش  کررہيا  تها  ،  کہ   
چين نے  ايل  اے  سی  غے  نال  اپنی  فوجی  تعيناتی  کہٹ  کردتی  ہے  ۔انُہاں  نے  اس   

وٹ مانہہ  جمو ں  کشمير  مانہہ  پاکستان  غی  حمايت  يافتہ  دہشت  گردی  طرح  کہيو۔۔۔۔۔۔۔۔رپ
غا  مسلسل  خطره  نانہہ  وی  اجُاگر  کيو  گيو  ہے۔اس  مانہہ  دسيو  گيو  ہے  کہ   

دہشت  گرداں  نانہہ  ہلاک    19مانہہ  انسداد  دہشت  گردی  غی  کاروائياں  مانہہ   2025سال
پاکستانی  دہشت  گرد  شامل  ہيں۔مزيد  دسيو  گيو  ہے  کہ  ايل    8کيو  گيو  ہے۔  جن  مانہہ 

پاکستانی  دہشت  گرداں  نانہہ    12او  سی  ور  فوج  نے  دراندازی  غی  کوشش  کرن  آلاں
مانہہ  صرف  ايک  ہی  مقامی  نوجوان  دہشت    2025ہلاک  کيو  ہے۔اسے  دوران  سال 

ے  جہيڑو  کہ  مقامی  سطح  ور  نوجواناں  غی   گرداں  غی  صف  مانہہ  شامل  ہوو  ہ
پرتهی  مانہہ  کمی  غی  نشاندہی  کرے۔  تے  پاکستان  گا  اس  بيانيا  نانہہ  چيلينج  کرے   

 کہ  جموں  کشمير  مانہہ  بڑا  پيمانہ  ور  مقامی  دہشت  گردی  موجود  ہے۔ 
******************** 

CM  JKAS  LETTERS 
وزير  اعلی  عمر  عبدالله  نے  اج  سرينگر  غا  ايس  کے  آئی  سی  سی  مانہہ  نو  منتخب  

جے  کے  اے  ايس  تے  جموں کشمير  اکاونٹس  سروس  گا  امُيدواراں  نانہہ  تقرری  غا   



احکامات  تقسيم  کيا۔  اس  موقع  ور  وزير  اعلی  نے  نو  منتخب  جے  کے  اے  ايس    
نہہ  مبارک  باد دتی  تے  کہيو  کہ  وه  اپنی  تقرری  نانہہ  عوام   تے  اکاونٹس  افسراں  نا

غی  خدمات  واسطے  ايک  نوا  سفر  غی  شروعات  سمجهيں۔  انُہاں  نے  افسراں  ور   
زور  دتو  کہ  و ه  ايمانداری  ،  حوصلہ  تے  لگن  غا  اعلی   معيار  نانہہ  برقرار  رکهيں   

۔انُہاں  نے  کہيو  کہ  جموں  کشمير  غا  لوکاں  واسطے  صيح  کم  کرنو  تے  پوری   
ايمانداری  تيں  اپنی  ذمہ  دارياں  نانہہ نبهانو  بہت  ضروری  ہے۔اس موقع  ور  گل  کرتا   

 واں  وزير  اعلی  نے  اس  طرح  کہيو۔۔۔۔۔۔۔ 
************************ 

RANA  MENDHAR 
پونچه  گا  مينڈهر  علاقہ  غا  قصبہ  قساب  مانہہ  ايک    وزير  جاويد  احمد  رانا  نے  ضلع 

کروڑ   3ہيلی  پيڈ  تے  ويٹنگ  لاونج  غی  تعمير  غی  سنگ  بُنياد  رکهی۔  اس  منصوبہ  ور
ہزار  روپيہ  خرچ  ہون  غو  اندازو  ہے۔  اس  منصوبہ  گو  مقصد  سرحدی    40لکه 35

علاقاں  مانہہ  رابطہ  نانہہ  بہتر  بنانو  تے  دور  دراز  علاقاں  مانہہ  ہنگامی  حالات  تيں   
نمڑن  غی  سہولت  نانہہ  مضبوط  بنانو  ہے۔  ياه  عوام  غی  ايک  ديرينہ  منگ  وی  تهی۔  
وزير  نے  بهيرا  قساب  مانہہ  ايک  جديد  قبائلی  سياحتی  گراں  قائم  کرن  غو  وی  اعلان  

لکه  روپيہ  خرچ  ويں  گا۔اس  منصوبہ  گو    57کروڑ 31کيو  ہے  ،  جس  ور  تقريباً  
مقصد  قبائلی  ورثہ  نانہہ  فروغ  دينو  ،  مقامی  نوجواناں  واسطے  روزگار  غا  پائيدار   

مواقع پيدا  کرنو  تے  پير  پنجال  خطہ  مانہ  سياحت  نانہہ  فروغ  دينو  ہے۔  اس  موقع  ور  
گل  کرتا  واں  وزير  نے  اس طرح  کہيو۔۔۔۔۔۔۔۔۔۔    

************************ 
PROG  ANN 

ستمبر  نانہہ  تہاڑی  گا    16آکاشوانی  جموں  غو  علاقائی  خبراں  آلو  شعبو  پلک  يعنی
منٹاں  ور  مبنی ،  سرحدی  علاقاں  مانہہ  فوج  غی  تعليمی  کوشش،   30بجے ، 12ساڈها  

مباحثہ  ور  پروگرام  نشر  کرے  غو۔اس  پروگرام  گو      غا  موضوع  ور  ايک  خصوصی 
عنوان  وے  غو ،  فوج  ،  سرحداں  گا  محافظ  ،  مستقبل  غا  معمار۔  اس  خصوصی   
نشريات    مانہہ  جموں  خطہ   غا  بکه  بکه  آرمی  گُڈول  سکولاں  غا  انتظاميہ  تے   

طلبہ،  سرحدی  علاقاں  مانہہ  فوج  غی  تعليمی  کوششاں  غا  بارا  مانہہ  اپنا  تجربا ت   
تے  خيالات  گو  اظہار  کريں  گا۔  تے پروگرام  غی  ميزبانی  کريں  گا  مارا  انکر  وجے   

 بجاج۔ 
************************ 
JAMMU  EXPO 2026 

غی  ميزبانی  کرن    2026ستمبر  تک  گول مارکيٹ  مانہہ  جموں  ايکسپو    20توں  18جموں
ارہيو  ہے  ترے  روزه  ياه  تقريب  خطہ  غا بهر پور  تخليقی  ورثا  مقامی  کاروبار  تے   ج

کهان پين  غی  روايت  نانہہ  اجُاگر  کرے  غی۔دستکار  ،  کاروباری  افراد،  اسٹارٹ  اپس  ،  
ديہی  خواتين  غا  سيلف  ہيلپ  گروپس  تے  ايک  ضلع  ايک  پيداوار  سنگ  وابستہ    

کاروباری اداره  مقامی  طور  ور  تيار  کرده  مصنوعات  غی  نمائش  کريں  گا  ۔اس  تقريب  
مانہہ  آن  آلا  لوک  بکه  بکه  ضلعاں  غا  مخصوص  دستکاری  گا  سامان  زرعی  تے    

باغبانی  غی  پيداوار  تے  دوجی  غزائی  اشيائ  ديکه  سکيں  گا۔  اس  مانہہ  اصلی   
تے  روايتی  پکوان  وی  پيش  کيا  جيں  گا ۔  شام  غے  وقت  ثقافتی   ڈوگری  کهانوں  



پروگراماں  مانہہ  لوک  گيت  ،  رقص  تے  روايتی  فن  پيش  کيا  جئيں  گا  ۔ اس  ايکسپو   
 مانہہ  داخلو  مفت  وے  غو۔ 

********************* 
KP  WOMAN 

سالہ  کشميری  پنڈت  خاتون  نے  ثابت  کردتو  ہے  کہ  پکو  عزم ہر  مشکل  نانہہ   45ايک
شکست  دے  سکے۔  رينو  ہنس  ،  سُنن  تے  بولن  تيں  محروم  ہيں  ،  ليکن  انُہاں  نے   
فی  صد    نمبر  حاصل  کرغے    82نمبر  ،  يعنی 406وچوں   500دسويں  جماعت  مانہہ  

ميری  مہاجر  کيمپ  مانہہ   ايک قابل  تعريف  کاميابی  حاصل  کی  ہے۔  جموں  گا ايک  کش
سال  غا  وقفہ  تيں  بعد  جموں  کشمير سٹيٹ  اوپن  اسکولنگ     22رہن  آلی  رينو  نے 

پروگرام  غے  ذريعے  اپنی  تعليم  مکمل  کی۔اس  دوران  ان  غا  بيٹا  نمن  کول  نے انُ   
غی  بهر پور  مدد  تے  حوصلہ  افزائی  کی۔  ہنُ  رينو  مزيد  تعليم  جاری  رکهنو  تے   

سرکاری  ملازمت  حاصل  کرنو  چاوے۔آکاشوانی  غا  خبراں  آلا  شعوبہ  سنگ  گل  کرتا   
 واں  نمن  کول  نے  اس  طرح  کہيو۔۔۔۔۔۔۔۔۔۔ 

*********************** 
SALAL  GATES  OPENED 

آن  آلا  افراد    اين  ايچ  پی  سی  نے  دريائے  چناب غے  کنڈے  بسن  آلا  لوکاں  تے  اتُ 
  6نانہہ  انتہائی  احتياط  برتن  غو  مشورو  دتو  ہے۔کيونکہ  سلال  ڈيم  گا  گيٹ  اج  شام

بجے  تے  جمع  ہوئی  مٹی  غی  صفائی  واسطے  کهوليا  جيں  گا  ۔اس  دوران  بغير   
کسے  پيشنگی  اطلار  غے  پانی  غی  سطح  مانہ  اچانک  اتُار  چڑهائو  آسکے۔حُکام  نے   
لوکاں  توں  اپيل  کی  ہے  کہ  وه  دريا  غے  کنڈے  تے  اس  غے  نال  بگتا  ندی  نالاں   

 توں  دور  ريں۔ 
************************ 

DODA  BLACK  TOPPING 
ضلع  ڈوڈه  مانہہ  سڑکاں  غا  بُنيادی  ڈهانچہ  غی  بہتری  گو  ايک  بڑو  کم  شروع  کرتا   

ی اسمبلی  نشست  توں  ايم  ايل  اے  شکتی  راج  پريہار  نے  اج  پرُانا   واں  ڈوڈه  مغرب 
کلو  ميٹر  حصہ  ور  لُک  پان  گا  کم     9غا  پريوٹ  توں  پلُ  ڈوڈه  گا  244قومی  شاہراه 
کروڑ  روپياں  غی  لاگت  سنگ  منظور  شده  منصوبہ  نانہہ  اين  ايچ    14گو  آغاز  کيو۔

آئی  ڈی  سی  ايل  غے  ذريعے  مکمل  کيو  جارہيو  ہے۔انُہاں  نے  دسيو  کہ  پانی  غی   
نکاسی  تے  دوجا  حفاظتی  کم  پہلاں  توں  ہی  پورا  کيا  گيا  ہيں  ۔ايم  ايل  اے  موصوف   
نے  کہيو  کہ  ٹنل  کهُلن  توں  بعد  ٹريفک  مانہہ  باعده  سنگ  سڑک  غی  مرمت  ضروری  

سنگ  مسافراں  نانہہ  کافی  راحت  لبے  غی  ۔آکاشوانی  غا  خبراں     ہوگئی  تهی۔اس  سڑک 
آلا  شعوبہ  سنگ  گل  کرتا  واں ڈوڈه  ويسٹ  گا  ايم  ايل  اے  شکتی  راج  پريہار  نے    

 اس  طرح  کہيو۔۔۔۔۔۔۔۔۔ 
******************** 

WEATHER 
محکمہ  موسميات  نے  جموں  کشمير  مانہہ  ہلکی  تبديلی  غی  پيشن گوئی  کی  ہے۔تے  

ستمبر  توڑی  بيشتر  مقامات  ور  خاص  طور  ور  سويرے  تے  دوپہر  غے  وقت     17
ستمبر    25تيں 18مانہہ  گرج  چمک  غے  نال  بارش تے  تيز  ہوا  چلن  گا  امکان  ہيں۔ 

مختصر     توڑی  موسم  عام  طور  ور  خشک  رہن  غی  توقع  ہے  ،  تاہم  چند  مقامات  ور
بارش  ہوسکے۔محکمہ  موسميات  نے  لوکاں  نانہہ  گرج  چمک  تے  تيز  ہواراں  غے    



دوران  احتياط  برتن  غو  مشورو  دتو  ہے،  خاص  طور  ور  سفر  غے  دوران  تے  کهُلا  
مقامات  ور  کم  کرتا  وقت۔    

********************** 


